
समाज में महिलाओ ंकी स्थिति में सुधार लाने के उद्देश्य से जुलाई 
2013 में परिवर्तन द्वारा महिला सशक्तिकरण कार्यक्रम “जागृति 

महिला समाख्या” शुरू किया गयाI इस कार्यक्रम के प्रभाव को देखने के 
लिए जनवरी 2014 में पहली बार नारी जुटान कार्यक्रम का आयोजन किया 
गयाI इस जुटान में हज़ारों-हज़ार महिलाओ ंकी भागीदारी होती हैI वे महिला 

सशक्तिकरण कार्यक्रम आच्छादित क्षेत्र 
से आकर, इस दिन एक साथ इकट्ठा होती हैं एवं विभिन्न प्रकार 
के कार्यक्रमों में सहभागिता कर कार्यक्रम को सफल बनाती हैंI इस वर्ष 16 
फ़रवरी 2020 को 7वां नारी जुटान मनाया गयाI इस वर्ष का जुटान अपने 
आप में ऐतिहासिक महत्त्व रखता हैI देश की जानी-मानी महिला कथाकारों 
की 9 सदस्ययी टीम की उपस्थिति ने इस कार्यक्रम को और भी खास बना 

दियाI कथाकारों द्वारा कार्यक्रम का अवलोकन किया गया एवं अलग-अलग 
पंचायतों से आयी महिलाओ ंके साथ उनकी बातचीत भी हुईI

इस कार्यक्रम को साल में एक बार आयोजित किया जाता है ताकि महिलाओ ं
को एक उत्सव सा एहसास हो, सहजता से कई नयी जानकारियों को उन 

तक पहँुचाया जा सके, साथ ही साथ महिलाओ ंमें मेल-मिलाप 
बढ़ सके और सभी एक दसूरे को पहचान सकें I यह सब 

कुछ उस समाज में संभव हो जिस पितृसत्तात्मक समाज 
में महिलाओ ंको खुलकर अपनी मर्जी से घर से बहार 
निकलने व् बोलने की इजाजत नहीं हैI घूँघट में रहना, 
कम बोलना, किसी भी बात पर प्रतिक्रिया नहीं देना, 

किसी भी बात का हिसाब नहीं लेना, गम खाना, कम खाना ये सभी 
बातें उनके शालीनता का प्रतीक बन जाती हैंI वैसी स्थिति में जागृति 

महिला समाख्या द्वारा आयोजित नारी जुटान कार्यक्रम साल में बहुत ही बड़ा 
एवं प्रभावी कार्यक्रम बनकर उभरा है जो महिला शक्ति का परिचायक बन 
गया हैI इस साल के कार्यक्रम में लगभग 1200 महिलाओ ंऔर किशोरियों 
की भागीदारी हुयीI 

ये जुटान ही नहीं हौसले की उड़ान है

ग्लास पेंटिगं कार्यशाला के जरिये  
काँच पर कलाकारियाँ सिखाने का प्रयास 

विभिन्न समुदाय के बच्चों को कहानी कविता लिखने एवं भाषा के शुद्ध 
उच्चारण को सिखाने के उदेश्य से परिवर्तन परिसर में दिनांक 17-19 

फ़रवरी तक पठन लेखन कार्यशाला का आयोजन किया गयाI इस कार्यशाला 
में समुदाय से कुल 58 बच्चों एवं बालपथिक समहू से कुल 11 बच्चों ने हिस्सा 
लियाI इसके अतिरिक्त परिवर्तन सदस्यों के साथ भी सत्र का आयोजन 
किया गया जिसमें दैनिक जीवन में उपयोग किये जाने वाले विभिन्न शब्दों के 
उच्चारण, लिखने का तरीका आदि पर भी चर्चा की गयीI लिखने पढ़ने का 
कौशल बढ़ाने के लिए भी सभी को प्रेरित किया गयाI 

पठन-लेखन कार्यशाला के द्वारा तैयार हो रह ेहैं भविष्य के लेखक

गुन–गुन कार्यशाला में बच्चों ने दिखाए अपने गुण 

गुन–गुन कार्यशाला के अंतर्गत 4 आंगनवाड़ी केन्द्रों के बच्चों को एक 
कें द्र पर एकत्रित कर परिवर्तन बालघर आँगन से जुड़ ेबच्चों द्वारा 

अन्य कें द्र के बच्चों के समक्ष अलग-अलग प्रकार की गतिविधियों की प्रस्तुति 
की जाती है ताकि सभी सवेिका सहायिका एवं बच्चों को परिवर्तन द्वारा करायी 
जाने वाली गतिविधियों से अवगत करवाया जा सकेI इसी उदेश्य को ध्यान 
में रखते हुए दिनांक 14 फ़रवरी 2020 को आंगनवाड़ी कें द्र संथू पर इस 
कार्यशाला का आयोजन किया गया जिसमें संथू के दो केन्द्रों एवं बंथू श्रीराम 
के दो केन्द्रों की सवेिका सहायिका एवं 83 बच्चों ने हिस्सा लियाI बच्चों द्वारा 
अलग-अलग प्रकार की गतिविधियों को प्रस्तुत किया गया जो सभी को बहेद 
पसंद आया जैसे प्रार्थना, आहा टमाटर बड़ ेमजेदार, नन्ही प्यारी लड़की एवं 
कोलाज समूह गतिविधिI

परिवर्तन एवं कैमलिन कंपनी के सहयोग से परिवर्तन 
परिसर में दिनांक 7-8 फ़रवरी 2020 को ग्लास 

पेंटिगं कार्यशाला का आयोजन किया गयाI इस कार्यशाला 
का मुख्य उदेश्य बच्चों तथा ग्रामीण महिलाओ ं एवं 
किशोरियों में अन्य कला के माध्यम- जैसे काँच पर भी 
कलाकारियाँ सिखाने का प्रयास था ताकि सभी लोग घर 
की खिड़कियों या अन्य काँच की चीज़ों को सजाने का हुनर 
सीख सकें  एवं इसका लाभ ले सकें I इस कार्यशाला के 
प्रशिक्षक रजनीश मौर्य थे जिन्होंने बड़ ेही सहजता से शीशे 
पर आउटलाइन करना एवं उसमें आकर्षक रंग भर कर 
उसे अत्यधिक सुन्दर बनाना सिखायाI इसके अतिरिक्त 
फल, फूल, जानवर, पक्षी या प्राकृतिक दृश्यों के सौन्दर्य 
में रंग भरने की कला भी उन्होंने सिखाईI कार्यशाला में 
9 मध्य विद्यालयों एवं 3 उच्च विद्यालयों से लगभग 107 
प्रतिभागियों ने हिस्सा लियाI इसके अतिरिक्त परिवर्तन 
सदस्यों को भी इस कला को सीखने का मौका मिलाI 

सी. वी रमण के जीवन पर प्रश्नोत्तरी प्रतिगोगिता का आयोजन 

परिवर्तन विज्ञानशाला के सौजन्य से 28 फ़रवरी 2020 को राष्ट् रीय 
विज्ञान दिवस के उपलक्ष्य में विज्ञान प्रश्नोत्तरी प्रतियोगिता का आयोजन 

परिवर्तन परिसर में किया गयाI इस प्रतियोगिता में अलग-अलग कुल 11 गाँव 
से 54 छात्र / छात्राओ ंने भाग लिया जो 11 समूहों में विभक्त थेI प्रत्येक समूह 
में अभ्यास एवं तैयारी के लिए समहू प्रशिक्षक थे जिन्होनें प्रतियोगिता की 
निगरानी कीI राष्ट् रीय विज्ञान दिवस के उद्देश्यों, महत्त्व, इतिहास एवं वैज्ञानिक 

प्रतिभा तथा विज्ञान के क्षेत्र में भारत के महान वैज्ञानिकों के महत्वपूर्ण योगदान 
के बारे में बारीकी से सभी को बताया गयाI यह प्रतियोगिता भारत के महान 
वैज्ञानिक सी. वी. रमण की जीवनी एवं उनके द्वारा किये गए शोध- प्रकाश 
का प्रकीर्णन पर आधारित थीI प्रतियोगिता में प्रथम स्थान ग्राम संजलपुर, 
द्वितीय स्थान ग्राम खेम भटकन एवं तृतीय स्थान ग्राम बाबुभटकन समूह को 
मिला जिन्हें परिवर्तन की तरफ से सम्मानित भी किया गयाI 

देश के अलग-अलग हिस्सों से आये मशहूर लेखकों द्वारा परिवर्तन परिसर 
में दिनांक 16-18 फ़रवरी तक कथा शिविर का आयोजन किया गयाI इस 

कथा शिविर में सभी कथाकार परिवर्तन कार्यक्षेत्र के अलग-अलग गावों की 
महिलाओ ंएवं किशोरियों से मिले एवं उनसे निजी बातचीत भी कीI ग्राम संथू 
की महिला किसान एवं ग्राम नरेन्द्रपुर का भ्रमण कर समहू की महिलाओ ंसे 
मिलेI इस शिविर के बाद सभी कथाकार अपने अपने शहरों को लौट गएI उनके 
द्वारा यहाँ के अनुभवों पर आधारित कहानियां जल्द ही प्रकाशित की जाएँगीI 

परिवर्तन द्वारा चौथे कथा शिविर का सफल आयोजन

कार्यक्षेत्र के 
सरकारी विद्यालयों 
में सरोद वादन

परिवर्तन द्वारा प्रत्येक 3 माह पर कार्यक्षेत्र 
के अलग अलग विद्यालयों में स्पिक मैके 

कार्यक्रम का आयोजन किया जाता है ताकि 
विद्यालय के बच्चों को अपनी पुरानी कला एवं 
संकृति को बचाए रखने हेतु जागरूक किया 
जा सकेI इसी उदेश्य के तहत दिनांक 12-15 
फ़रवरी तक कार्य क्षेत्र के कुल 7 सरकारी 
विद्यालयों एवं परिवर्तन में स्पिक मैके कार्यक्रम 
का आयोजन किया गयाI इस बार के आयोजन 
में देश की जानी मानी सरोद वादक सुश्री 
त्रयोली दत्ता जी के द्वारा सरोद वादन किया 
गयाI विद्यालय के बच्चों एवं शिक्षकों के लिए 
ये कार्यक्रम काफी प्रेरणादायक रहाI 

पूरे देश में महात्मा गाँधी की 150 वीं जयंती मनायी जा रही हैI परिवर्तन ने यह सोचा कि बापू के  
 मूल्यों और विचारों को आम जन के बीच नाटक और गीतों के माध्यम से रखा जाये- इसलिए 

परिवर्तन रंगमंडली ने बापू के मूल्यों और विचारों पर आधारित नाटक “बापू के सपने” को लिखाI 
रंगमंडली सामाजिक रूढ़ियों पर अपने नाटकों एवं गीतों के माध्यम से आम जन को जागरूक करने 
का काम करती रही हैI इसी श्रृंखला में सांप्रदायिक सौहार्द एवं स्थानीय समाज में अमन और शांति 
का पैगाम लेकर दिनांक 24-28 फ़रवरी 2020 तक कार्यक्षेत्र के कुल 6 गाँवों- मियां के भटकन, संथू, 
बंथू सलोना, रुइया, बंगरा एवं संजलपुर की हरिजन टोली में नुक्कड़ नाटक बापू के सपने का प्रदर्शन 
किया गयाI इस प्रदर्शन में कुल 1500 दर्शक शामिल हुएI 

जागरूकता हतेु “बापू के सपने” नाटक का प्रदर्शन

जलवायु परिवर्तन खेतीबाड़ी के 
लिए एक चुनौती के रूप में 

उभरकर सामने आया हैI असामान्य 
बारिश, भूजल स्तर में निरंतर 
गिरावट एवं तापक्रम में वृद्धि आदि 
समस्याएं कृषि उत्पादन को प्रभावित 
कर रही हैंI खतेीबाड़ी में लागत बढ़ 
रही है तथा उचित पैदावार भी नहीं 
मिल रही है- इन सभी बिन्दुओ ंको 
ध्यान में रखकर परिवर्तन द्वारा 
परिसर में किसान मेले का आयोजन 
दिनांक 19 फ़रवरी 2020 को किया 
गयाI लगभग 600 से अधिक किसानों ने मेले से लाभ उठायाI अतंर्राष्ट् रीय 
एवं राष्ट्रिय संस्थाएं- हार्वेस्ट प्लस, शीशा पटना एवं गोरखपुर, भारतीय कृषि 
अनुसंधान संस्थान पूसा, नेशनल सीड कारपोरेशन, बिहार राज्य बीज निगम, 
नेशनल हॉर्टिकल्चर रिसर्च एंड डवेलपमेंट फाउंडशेन पटना आदि ने अपनी 
विशेष उपलब्धियों को मेले में प्रदर्शित कियाI बहुराष्ट् रीय कंपनियां जैसे बायर 
इडंिया, यूनाइटेड फोस्फोरस लिमिटेड, रैलिस इडंिया, महिदं्रा, नागार्जुन, श्रीराम 
इडंो गल्फ एच. पी. एम. जैन इरिगेशन ने भी अपने अपने उत्पादों को प्रदर्शित 
किया तथा किसानों को साहित्य प्रदान कियाI गोरखपुर की शुक्ल ग्लोरियस 

उपकरण ने लघु एवं सीमांत कृषकों 
के लिए छोटे- छोटे कृषि यंत्रों का 
प्रदर्शन कियाI न्यू बिहार नर्सरी 
के फल फूल के पौधे किसानों के 
आकर्षण के कें द्र रहेI किसानों ने 
मेले में गरमा सब्जी के बीज / पौधे 
तथा फल फूल के पौधों की जमकर 
खरीदारी कीI आत्मा सिवान द्वारा 
संचालित विभिन्न मशरूम, बकरी 
पालन एवं सब्जी की खेती के स्वयं 
सहायता समूहों ने मेले में भाग लेकर 
उदहारण प्रस्तुत कियाI दोपहर 

बाद सभागार में ‘कृषक वैज्ञानिक प्रसार अधिकारी’ संगोष्ठी आयोजित की 
गयी जिसमें परिवर्तन के कृषि सलाहकार डॉ अमरनाथ तिवारी ने परिवर्तन 
द्वारा किसानों के लाभार्थ चल रही योजनाओ ंपर प्रकाश डालाI संगोष्ठी को 
जिला कृषि पदाधिकारी अशोक कुमार राव, आत्मा परियोजना के निदेशक 
शिलाजीत सिहं, कृषि विज्ञान कें द्र सिवान की डॉ अनुराधा रंजन, पूसा के 
वैज्ञानिक डॉ हाश्मी और शीशा गोरखपुर के वैज्ञानिक डॉ मोबिन ने अपने 
अपने विचार रखेI संगोष्ठी की अध्यक्षता प्रगतिशील किसान रामेश्वर सिहं 
एवं धन्यवाद सुधीर श्रीवास्तव ने कियाI 

किसान मेला में किसानों एवं वैज्ञानिकों के बीच सीधी बातचीत 

विज्ञान सामुदायिक प्रदर्शनी (2-7 मार्च 2020): यह प्रदर्शनी परिवर्तन कार्यक्षेत्र के कुल 10 समुदायों 
में लगायी जाएगी जिसमें हमारे दैनिक जीवन से जुड़ ेखान पान एवं संतुलित आहार आदि के बारे में 
समुदाय के लोगों को बताया जायेगा एवं शरीर के लिए आवश्यक पोषक तत्वों के स्त्रोत आदि के बारे 
में भी बताया जायेगाI

अंतर्राष्ट् रीय महिला दिवस (8 मार्च 2020): इस दिवस को परिवर्तन 
कार्यक्षेत्र के आठों पंचायतों में मनाया जायेगा जिसमें समहू से जुड़ी 
महिलाएं एवं किशोरियां हिस्सा लेंगीI बातचीत, संगोष्ठी एवं अन्य 
गतिविधियों के माध्यम से महिलाओ ंको उनके हक़, अधिकार एवं 
विभिन्न क्षेत्रों में योगदान आदि के बारे में बताया जायेगाI

किशोरी कार्यशाला (20 मार्च 2020): परिवर्तन की 
महिला समाख्या टीम से जुड़ी किशोरियों के लिए ग्राम 
भरौली में इस कार्यशाला का आयोजन किया जायेगा जिसमें 
किशोरी स्वास्थ्य एवं अन्य आवश्यक पहलुओ ंकी जानकारी 
दी जाएगीI

सेविका प्रशिक्षण (23 मार्च 2020): इस कार्यशाला का आयोजन परिवर्तन परिसर में किया जायेगा जिसमें परिवर्तन से जुड़ ेआंगनवाड़ी 
कें द्र की सवेिकाएँ हिस्सा लेंगीI उन्हें कुशल प्रशिक्षक द्वारा अलग- अलग गतिविधियों से रूबरू करवाया जायेगा ताकि इस गतिविधि 
क उपयोग सभी सेविकायें अपने कें द्र पर कर सकें I

फुटबॉल टूर्नामेंट (14-17 मार्च 
2020): इस टूर्नामेंट का आयोजन 
परिवर्तन परिसर में किया जायेगा 
जिसमें कुल 6 टीम हिस्सा लेंगींI 
इस टूर्नामेंट का फाइनल मुकाबला 
दिनांक 17 मार्च को परिवर्तन परिसर 
में खेला जायेगा

बालपथिक कार्यशाला (19-20 मार्च 2020): इस कार्यशाला का 
आयोजन ग्राम संथू एवं सीकियाँ में किया जायेगा जिसमें बालपथिक 
समूह से जुड़ ेबच्चों द्वारा कार्यक्रम के उद्देश्य, अनुभव एवं कई सारी 
नयी गतिविधियों के बारे में बच्चों को बताया जायेगाI

नाट्य उत्सव (23-25 मार्च 2020): प्रत्येक वर्ष के तरह इस वर्ष भी 
परिवर्तन परिसर में 3 दिवसीय नाट्य उत्सव का आयोजन किया जायेगा 
जिसमे नाटक खबसूरत बहु, तुम सम पुरुष नमो सम नारी एवं विदेशिया 
का प्रदर्शन किया जायेगाI




